
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை பொருள்

97. inrrsETi

(குடும்பப் பெருமைக்கு இழிவு வராமல் காப்பது) இன்றி அமையாச் சிறப்பின.ஆயினும், குன்ற வருப விடல் : 961 மிக அவசியமான சிறப்பு உடைய காரியங்கள் ஆனாலும், குடும்பப் பெருமைக்கு மதிப்புக் குறைவு ஏற்பட்க் கூடிய காரியங்களைச் செய்யாமல் விட்டு விட வேண்டும்.

சீரினும், சீர் அல்ல செய்யாரே - சீரொடு பேராண்மை வேண்டுபவர். - 962 புகழுடன் வல்லமையையும் விரும்புகின்றவர், புகழைத் தேடும் போதும், குடும்பப் பெருமைக்குப் பொருந்தாத காரியங்களைச் செய்யமாட்டார்.

பெருக்கத்து வேண்டும், பணிதல்; சிறிய சுருக்கத்து வேண்டும், உயர்வு. 963 மிகுந்த செல்வம் உள்ள காலத்தில் ஒருவனுக்குப் னே குணம் இருக்க வேண்டும். செல்வம் குறைந்து வறுமை ஏற்பட்டபோது, பணியாத உயர்வு வேண்டும். (பனத் திமிரால் தலைக்கணம் கொள்ளாமலும், வறுமையால் கைகட்டி பல்லிளித்து நிற்காமலும் இருக்க வேண்டும்.)

தலையின் இழிந்த மயிர் அனையர்-மாந்தர் நிலையின் இழிந்தக்கடை. 964 மனிதர்கள் உயர்வான குடும்ப நிலையிலிருந்து, தாழ்ந்து விட்ட போது, தலையிலிருந்து உதிர்ந்து விட்ட மயின்ரப் போல் ஆகிவிடுவார்கள் (தேடுவார் இல்லாமல் போய் விடுவார்)

குன்றின் அனையாரும் குன்றுவர்-குன்றுவ குன்றி அனைய செயின். 965 மலைபோல் உயர்வான நிலையில் உள்ளவர், குன்றிமணி அளவு குற்றத்துக்குக் காரணமான காரியத்தைச் செய்தாலும், மதிப்பை இழந்து விடுவார் (பெரிய பதவியில் இருப்பவருக்கும் இது பொருந்தும்).

